
Annotatsiya: O’zbekiston Respublikasi mustaqil va demokratik davlatdir. 

Har bir davlatda bo’lgani kabi O’zbekistonning o’z konstitutsiyasi mavjud bo’lib, 

unda davlatni tashkil qilib turuvchi har bir soha va fuqarolarning haq huquqlari 

aniq qilib belgilanib qo’yilgan. Respublika fuqarolarining teng huquqli ekanligi 

hech kimga sir emas, ammo mamlakatimizda shunday fuqarolar borki ularning 

huquqlari qonun bilan alohida belgilanib o’tilgan. Chunki mamlakatimizda 

barcha fuqarolarning huquqlari himoya qilinadi. Shu jumladan sudlangan va 

ozodlikdan mahrum etilgan fuqarolarning ham haq huquqlari O’zbekiston 

Respublikasi konstitusiyada aniq qilib belgilab berilgan. 

Kalit so’zlar: konstitusiya, huquq, sudlangan shaxslar, ozodlikdan 

mahrum etilgan fuqarolar, imkoniyatlar. 

 

Odatda jamiyatning har bir a’zosi o’zi yashayotgan mamlakatning 

konstitutsiyanini, qonunlarini bilishi va ularga rioya qilishi juda muhimdir. 

Chunki ko’plab huquqbuzarliklar va jinoyatlar fuqarolarning qonunni 

bilmasliklaridan kelib chiqadi. Zero qonunni bilmaslik qonun oldida jinoyat 

uchun javobgarlikdan ozoz etmaydi.  

Jamiyatimizdagi sudlangan va ozodlikdan mahrum etilgan shahslarning 

huquqlari haqida gapirar ekanmiz, avvalo O’zbekiston respublikasi 

konstitutsiyasinin 28-moddasida “… Ozodlikdan mahrum etilgan shaxslar o‘ziga 

nisbatan insoniy muomalada bo‘linishi hamda inson shaxsiga xos bo‘lgan sha’ni 

va qadr-qimmati hurmat qilinishi huquqiga ega. …” deb belgilanganini ta’kidlash 

joiz. Bunda, inson hatto jinoyat sodir etgan holda ham uning haq huquqlari qonun 

tomonidan himya qilinishi va uning sha’ni va qadr qimmati hurmat qilinishi 

belgilab qo’yilgan. 

Shuningdek O’zbekiston Respublikasi konstitutsiyasining 43-moddasida 

“Davlat fuqarolarning bandligini ta’minlash, ularni ishsizlikdan himoya qilish, 

shuningdek kambag‘allikni qisqartirish choralarini ko‘radi. Davlat fuqarolarning 

kasbiy tayyorgarligini va qayta tayyorlanishini tashkil etadi hamda 

rag‘batlantiradi.” Deyilgan. Ya’ni har bir fuqaroning bandligini ta’minlash 

davlatning vazifasidir. Shu jumladan sudlangan shahslar va ozodlikdan mahrum 

etilgan shahslarning ham bandligini ta’minlash, kasbiy tayyorgarligini va qayta 

tayyorlanishini tashkil qilishga mas’ul. Oqibatda, jazoni ijro etuvchi 

muassasalarda sudlangan shahslarning kasbga yo’naltirilgan ta’limi tashkil 

qilingan bo’lib, u yerda mahkumlar duradgorlik, ustachilik, etikdo’zlik kabi 

kasblarga doir to’garaklar tashkil qilingan. 

Shu jumladan O’zbekiston Respublikasi konstitutsiyasining 50-moddasi 

Respublikada istiqomat qilivchi fuqarolarning ta’lim olish huquqi haqida bo’lib 

unda “Har kim ta’lim olish huquqiga ega. …” deya ta’kidlangan. Shuningdek, 

ushbu moddada “… Maktabgacha ta’lim va tarbiya, umumiy o‘rta ta’lim davlat 

nazoratidadir. …” deb davlat maktabgacha va umumiy o’rta ta’limni ta’minlashi 

keltirilgan. Ushbu moddalarning ta’minlanishini asoslash uchun Oʼzbekiston 

Respublikasi Vazirlar Mahkamasining 2019 yil 16 aprel kunidagi “Ozodlikdan 

mahrum etilgan shaxslarning umumiy oʼrta va kasb-hunar taʼlimi tizimini 

takomillashtirish chora-tadbirlari toʼgʼrisida”gi 318-son qarorini keltirishimiz 

mumkin. Unga ko’ra 6 ta jazoni ijro etish koloniyalarida (Toshkent viloyatidagi 

7, 13, 21 va 24-JIEK, Navoiy viloyatidagi 4 va 5-JIEK) Oʼzbekiston Respublikasi 

Xalq taʼlimi vazirligi tasarrufidagi umumtaʼlim maktablari filiallari faoliyati 

yoʼlga qoʼyilgan. 

Jazoni ijro etish muassasalarida jazo muddatini oʼtayotgan mahkumlarni 

qiziqishidan kelib chiqqan holda, toʼgaraklar tashkil etish orqali ularni xorijiy 

tillarga oʼrgatish yoʼlga qoʼyilgan. 

Jumladan, jazo muddatini oʼtayotgan mahkumlarni imkoniyatidan unumli 

foydalangan holda, bugungi kunda 539 nafar mahkumlar xorijiy tillarga 

oʼrgatilmoqda. Ulardan 257 nafari ingliz tili, 133 nafari koreys tili, 137 nafari rus 

tili, 29 nafari turk tili va 5 nafari xitoy tiliga oʼrgatilmoqda. Shu bilan birga jazoni 

ijro etish koloniyalarida tashkil qilingan O’zbekiston Respublikasi Xalq ta’limi 

vazirligi tasarrufidagi umumta’lim maktablari filiallarida tahsil olayotgan 359 

nafar mahkumlarga rus va ingliz tillari boʼyicha dars mashgʼulotlari oʼtkazilib 

kelinmoqda. Umumtaʼlim maktabida tahsil olayotgan oʼquvchi mahkumlar 

hududiy xalq taʼlimi boʼlimlari tomonidan 3 668 dona (shundan 227 tasi rus tili 

va 211 tasi ingliz tili) oʼquv darsliklari bilan taʼminlangan. 

